
Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

Кириш 

Сўнгги йилларда ривожланган давлатларда ва этакчи халқаро молия 

инcтитутлари, илмий тадқиқот марказлари томонидан солиққа тортиш 

механизмларини такомиллаштириш маcалалари, Ҳусусан, солиқ юкини пасайтириш, 

солиқ қарздорлигини камайтириш механизмларини такомиллаштириш ҳамда 

солиқларнинг ўз муддатида тўланмаганлиги учун пенялар ҳисоблаш механизми ва 

миқдорининг оптимал йўлларини ишлаб чиқиш юзаcидан кенг қамровли илмий 

тадқиқотларга алоҳида эътибор қаратилмоқда. 

Солиқ юки муаммоси билан олимлар узоқ йиллардан бери шуғулланиб 

келишганига қарамай солиқ юкининг энг оптимал даражасини аниқ баҳолай олиш 

масаласи ҳамон ўз ечимини топмаган. Ҳолбуки, амал қилувчи солиқ юкининг ҳаддан 

ташқари ошиб кетиши оқибат натижада тадбиркорлик фаолиятига ҳамда 

иқтисодиётнинг ривожланишга жиддий салбий таъсир кўрсатиши яхши маълум. Ҳар 

бир жамиятда солиқ муносабатларини ташкил этиш ҳамда бошқариш масалаларига 

объектив нуқтаи назардан қараш шундан далолат берадики, солиқ юкининг иқтисодий 

муносабатларга таъсирини ўрганиш ҳамма вақт олимларнинг эътиборини ўзига тортиб 

келган муаммолардан бири саналган. 

Мазуга оид адабиётлар таҳлили 

Солиқ юкининг иқтисодий субъектларга кўрсатадиган таъсирини илмий 

жиҳатдан изоҳлаш борасида энг кўп тарқалгани ва машҳур бўлгани бу жамият 

аъзоларининг давлатнинг турли хил хизматлари билан ўзаро алмашиши ҳақидаги 

ғоядир. Илм-фанда атомистик назария деб ном олган бу таълимот XVII-XVIII асрларда 

Францияда ривожлантирилган. Атомистик назариянинг асосчилари С.Вобан, 

Ш.Монтескье ва бошқалар бўлишган. Мазкур таълимотнинг негизида ётган устувор 

ғояга мувофиқ давлат фуқароларнинг тинч ҳаёт кечириши учун зарур 

шартшароитларни яратиб бергани боис жамият аъзолари давлатга ўзининг 

даромадларидан маълум қисмини бериши лозимлиги эътироф этилади. Ўша 

вақтлардаёқ назарий таълимотнинг асосчиларидан бири Ш. Монтескье амал қилувчи 

солиқ юкини имкон қадар оптималлаштириш кераклигини таъкидлайди. Қадимда 

яшаган олимнинг фикрича, “фуқаролар ўзининг даромадидан маълум қисмини давлат 

эҳтиёжларини қондириш учун топшириши лозим бўлса, у ҳолда, давлат фойдасига 

ундириладиган ҳамда кейинчалик солиқ тўловчининг ўзида қоладиган даромад 

бўлаклари орасида шундай мутаносиблик пропорцияси топилиши лозимки, токи, 

зиммасидаги солиқ юкидан халос бўлган фуқаролар келгусида ўзига тегишли бўлмиш 

даромадларидан эркин фойдалана олиши учун зарур даражада кафолатланган 

шароитларга эга бўлсин”[1].  

Атомистик назарияни кейинчалик янада ривожлантиришга ҳисса қўшган 

олимлардан бири бу Джеймс Милль эди. Англиялик ушбу мутафаккир фикрига 

қараганда, жамиятда яшайдиган ҳар бир инсон давлат томонидан унга тинч ва 

осойишта ҳаёт кечириши учун зарур шарт-шароитлар яратиб берилгани боис ўзининг 

даромадидан маълум қисмини давлат бюджетига тўлаши шарт. Д. Милль даромад 

солиғини ундириш вақтида инсон деган номга муносиб ҳаёт кечира олиш учун зарур 

бўладиган солиққа тортилмайдиган минимал даромад миқдорини жорий этиш 

ҳақидаги ғояни илгари суради. Прогрессив солиқ олиниши хусусида фикр юритар экан, 

Джеймс Милль шундай ёзади: “Нисбатан каттароқ миқдордаги даромадлардан каттароқ 

ҳажмларда солиқ ундирилиши адолатсизлик тантанасига олиб келади, чунки бундай 

вазиятда давлат инсонни бошқа хўжалик юритувчи субъектларга нисбатан кўпроқ 

меҳнат қилишга, топган даромадларини тежаб-тергашга, жонбозлик ва тадбиркорлик 

кўрсатишга мойил бўлгани учун жазолайди. Адолатли ва оқилона тузилган қонунчилик 

бунга йўл қўймаслиги лозим” [2].  

A.В.Брызгaлиннинг қaрaшичa: сoлиқ юки -бу умумлaштирувчи кўрсaткич бўлиб, 

сoлиқ йиғимлaрининг умумий суммaсини жaми миллий мaҳсулoтгa нисбaти билaн 

aниқлaнaди[3]. 

В.Г.Пaнскoв вa В.Кынязeвнинг фикричa, мaмлaкaт дaрoмaдидa, сoлиқ юкини 

aниқлaшдa тўлaнгaн сoлиқлaр суммaсини ялпи ички мaҳсулoт (ЯИМ)гa нисбaти 

кўрсaткичи қўллaнилaди[4]. 

Т.Мaликoв “сoлиқ oғирлиги (юки) – дaвлaт вa жaмият ҳaётидa сoлиқлaрнинг 

рoлини хaрaктeрлaб бeрaдигaн энг умумлaшгaн кўрсaткич. Ишлaб чиқaришнинг 

умумий хaжми вa дaрoмaдлaрдa сoлиқ aжрaтмaлaрининг сaлмoғини кўрсaтувчи, бoзoр 

иқтисoдиётининг aмaлгa oширилaётгaн мoдeлидaн кeлиб чиқaдигaн ўлчaм. Сoлиқ 

йиғимлaрининг жaми миллий мaҳсулoтгa нисбaти билaн aниқлaнaди” дeб тaъриф 

бeргaн[5]. 

Б.Исрoилoв эсa қуйидaгичa тaъриф бeргaн: “Сoлиқ юки дeгaндa, хўжaлик 

юритувчи субъeкт ёки фуқaрoлaрнинг дaвлaт ёки мaҳaллий бюджeтгa ҳaмдa турли 

жaмғaрмaлaргa қaтъий бeлгилaнгaн стaвкaдa вa тaртибдa тўлaйдигaн бaрчa сoлиқлaр 

вa тўлoвлaр йиғиндисининг тўлoвчилaр иш ҳaжмигa, дaрaжaгa ёки бoшқa сoлиқ 

oбъeктигa нисбaти тушунилaди”[6]. 

У.Рaджaпoв “сoлиқ юки бу ундирилгaн сoлиқ суммaсини сoлиқ oбъeкти 

қиймaтигa нисбaти бўлиб, бу сoлиқ тўлoвчи ўз мулки қиймaтини қaнчa қисмини 

бeришини билдирaди” дeб ҳисoблaйди[7]. 

Қ.Яхёeв сoлиқ юкини “тўлoвчининг ҳaммa сoлиқлaр вa йиғимлaр йиғиндисидaн 

бюджeтгa тўлaшидир. Сoлиқ oғирлиги фoйдaгa ёки жaми дaрoмaдгa нисбaтaн oлинaди” 

дeб ёзaди[8]. 

Р.Aдильчaeв, М.Aбишoв вa Г.Қaипнaзaрoвaлaр сoлиқ юки сoлиқ тўлoвчилaр 

иқтисoдий фaoлиятини aмaлгa oшириш нaтижaсидa ярaтилгaн ёки тoпилгaн 

қиймaтнинг қaнчa қисми мaжбурий тўлoвлaр сифaтидa бюджeтгa вa бoшқa фoндлaргa 

йўнaлтирилгaнлигини ифoдaлaйди[9]. 

Ш.Турaeв қуйидaгичa тaъриф бeрaди: “хўжaлик субъeктлaригa нисбaтaн сoлиқ 

юкини ҳисoблaшдa хўжaлик юритувчи субъeкт тoмoнидaн дaвлaт бюджeтигa тўлaнгaн 

бaрчa сoлиқлaр, тўлoвлaр вa aжрaтмaлaрнинг хўжaлик суъeктининг қўшилгaн 

қиймaтигa нисбaти oрқaли aниқлaш мaқсaдгa мувoфиқдир”. Юқoридaги тaърифлaрдaн 

кўриниб турибдики, сoлиқ юкигa мaкрo вa микрoдaрaжaдa тaъриф бeришгaн. Ш.Турaeв 

тaдқиқoтлaридa сoлиқ юкини ўргaнилиш дaрaжaси ҳaқидa ҳaм ўз фикрлaрини 

билдириб, уни қуйидaгичa изoҳлaйди: “Иқтисoдиётдa сoлиқ юкини бeлгилaш икки 

йўнaлишдa oлиб бoрилaди. Яъни мaкрo вa микрoдaрaжaдa бeлгилaнaди” [10] 

Сoлиқ юки мaсaлaсини микрoдaрaжaдa ўргaнгaн И.М.Ниязмeтoв муaммoгa aнчa 

бaтaфсил ёндaшиб, уни oчишгa ҳaрaкaт қилaди ҳaмдa фикрлaрини aниқрoқ ифoдaлaш 

мaқсaдидa қуйидaгичa тaъриф бeрaди: “Сoлиқ юки сoлиққa тoртиш дaрaжaсини 

aниқлoвчи кўрсaткич бўлиб, тўлoвчи тoмoнидaн ярaтилгaн янги қиймaтёки oлингaн 

ялпи дaрoмaднинг қaнчa қисми мaжбурий тaрздa дaвлaт ихтиёригa қaйтa 

тaқсимлaнишини билдирaди” [11]. 

Юқоридаги фикрлардан келиб чиққан ҳолда, айтишимиз мумкинки, айни бир 

мамлакат ёки солиқ тўловчилар учун солиқ юки кўрсаткичини аниқ ва оптимал 

аниқлаш мумкин эмас, буни фақат эмпирик йўл билан аниқлаш мумкин. Чунки, бошқача 

аниқлашнинг имкони йўқ. Алоҳида бир мамлакат учун солиқ юкини конкрет 

аниқлашнинг ягона методологиясининг ўзи мавжуд эмас. 

Тадқиқот методологияси 

Мазкур мақолада таҳлилнинг анализ ва синтез, индукция ва дедукция каби 

анъанавий усулларидан фойдаланилди. Хорижий мамлакатларнинг иқтисодчи 

олимлари ва тадқиқотчиларининг солиқ юкига оид фикр ва мулоҳазалари 

илмийамалий жиҳатдан таҳлил қилинди ва натижалари асосида хулосалар 

шакллантирилган. 

Мазуга оид адабиётлар таҳлили 

Биринчи жаҳон урушидан сўнг репаратсион тўловлар миқдори, иттифоқдошлар 

қарзларини тўлаш учун солиқ юки оғирлигини ўлчашнинг аниқ усулларини ишлаб 

чиқиш заруриятини туғдирди. Ушбу усулларнинг мақсади умумий иқтисодиётда, 

аҳолининг алоҳида ижтимоий гуруҳлари кесишмаларида ва ишлаб чиқариш 

тармоқлари доирасида келгусида солиқ юки оғирлигини ўрганиш учун асос яратиб 

берди. Иқтисодиётда назарий ва амалий жиҳатдан солиқ юкига қизиқиш бежиз эмас. 

Мамлакат учун солиқ юки кўрсаткичини ҳисоблашнинг заруриятини схематик равишда 

қуйидагича ифодалашимиз мумкин: 

Биринчидан, солиқ юкини ҳисоблаш ва аниқлаш ҳар бир давлатнинг солиқ 

сиёсатини ишлаб чиқиши учун керак. Эски солиқларни бекор қилиб, янги солиқларни 

жорий этиш, солиқ ставкалари ва солиқ имтиёзларини белгилаш орқали давлат 

иқтисодиётга босим ўтказишга йўл қўймайди. Макроиқтисодий нуқтаи-назардан 

давлат солиқ юки орқали бюджетнинг даромад қисмини, солиққа тортиш базасини ва 

иқтисодиётга солиқларнинг таъсирини белгилашда фойдаланилади. 

Иккинчидан, солиқ юки кўрсаткичи давлатнинг бошқа турли давлатлар солиқ 

юки ва солиқлари кўрсаткичлари билан қиёсий таҳлил қилиш учун керак. Мамлакат 

ҳудудида ишлаб чиқаришни жойлаштириш, инвестицияни тақсимлаш ҳамда капитал 

ҳаракатини йўлга қўйиш учун зарур. Шунингдек, мамлакат ичкарисида ва ҳудудлар 

бўйича ҳам қиёсий таҳлилни олиб бориш учун бу маълумотлардан фойдаланилади. 

Солиққа тортишни босқичма-босқич ўзгартириб бориш муҳим омилга – турли 

даврлардаги солиқ юкини аниқлаб олишга имкон яратади.Солиқ юки солиқларнинг 

жамият ҳаётида тутган ролини умумий кўрсаткичини билдиради. Кўпгина давлатларда 

макроиқтисодий даражада солиқ юкини ҳисоблаш ЯИМга кўра солиқлар ва йиғимлар 

умумий суммасига нисбатан амалга оширилади[4]. Унинг кўриниши қуйидагича: 

CЮ =С+Т ЯИМ × 100% (1) 

Бу ерда: 

СЮ – солиқ юки; 

С – солиқлар; 

Т - тўловлар; 

ЯИМ – ялпи ички маҳсулот. 

Солиқнинг давлат ва жамият ҳаётидаги роли географик ва иқлим омилларига 

боғлиқ. Чунки омиллар миллий иқтисодиёт ривожига таъсир кўрсатади ва давлат 

иқтисодиётини фарқлаш ва қиёслаш имкониятига эга. 

Солиққа тортиш асосларига диққат қилиш, уни пухта аниқ ишлаб чиқиш, тўлов 

муддатларини ва ҳажмини тўғри белгилаш адолатли солиқ юкини таъсис қилишга олиб 

келади. 

Тўртинчидан, солиқ юки кўрсаткичларидан хўжалик субъектларининг 

иқтисодий фаолиятини белгилашда фойдаланилади. Айнан шу кўрсаткич ишлаб 

чиқаришга капитал қўйиш йўналишларини белгилаб беради. Ишлаб чиқаришни 

ривожлантириш ва пасайтириш, иқтисодиётни тартибга солиш, тармоқлар бўйича 

ишлаб чиқариш масалаларини ҳал этиш, янги иш ўринларини яратиш, хўжалик 

субъектларининг истеъмол ва жамғариш жараёнларини меъёрлаштириш, 

инвестицияларни йўналтириш каби масалаларни ҳал этишда солиқ юки кўрсаткичи 

катта ёрдам беради. 

Иқтисодиётда назарий жиҳатдан солиқ юкини белгилаш икки йўналишда олиб 

борилади. Яъни, макро ва микродаражада белгиланади. 

Макродаражада солиқ юкини иккига бўлишимиз мумкин, яъни, умумий, бутун 

иқтисодиёт ва аҳоли зиммасига тушадиган солиқ юки. Бу кўрсаткич умумий бўлиб, 

юқорида келтириб ўтганимиздек, ЯИМга нисбатан солиқлар ва тўловларнинг улуши 

сифатида белгиланади. Макродаража бутун мамлакатнинг солиққа тортиш тизимини 

билдиради, бошқача айтганда, давлатнинг иқтисодиётга аралашувини, унинг солиқ 

босимини англатади. Бу ўринда солиқ юки корхоналар, соҳалар ва тармоқларга 

тақсимланади. 

Шунингдек, юридик ва жисмоний шахсларга макродаражадаги солиқ юки 

аҳамиятсиз ҳисобланади. Чунки улар бюджетга ва бюджетдан ташқари фондларга 

солиқлар ва тўловларни ўз даромадларидан тўлайди. 

Умумий аҳоли зиммасидаги солиқ юки бу аҳолининг тўлайдиган барча солиқлари 

йиғимларининг ЯИМга нисбати сифатида ҳисобланади. Аҳолига солинадиган солиқ 

юкини дунё тажрибаси яна микро ва макро даражага бўлиб кўрсатади. Микро даража бу 

бир кишининг, макро даража бу умумий аҳолининг солиқ тўловидир.Ҳар бир оила солиқ 

субъекти сифатида солиқ юкини ҳисоблаши муҳим ҳисобланади. Аҳолининг солиқ юки 

кўрсаткичи аҳоли жон бошига солинадиган барча солиқларни билдиради. Мамлакатда 

аҳоли зиммасига тўғри келадиган солиқ юки хусусида ҳам тўхталишни лозим топдик. 

Чунки, мамлакатдаги солиқ юкини икки субъект, яъни юридик шахс ва жисмоний шахс 

тўлайди. Ривожланган давлатлар тажрибаси шуни кўрсатадики, солиқ юкининг асосий 

қисми жисмоний шахсларга тушади. 

Жаҳоннинг илғор мамлакатлари давлат бюджети даромадлари таркиби таҳлил 

қилинганда, ЯИМ таркибида тўғри солиқлар, яъни даромад солиқлари асосий ўринни 

эгаллайди. Эгри солиқлар улуши эса, паст даражада. Ўзбекистон Республикасида бунинг 

аксини кўришимиз мумкин. Чунки, бозор муносабатлари шароитида эгри солиқлар 

кўпроқ фискал функсияни бажаради ва бу давлат учун зарурдир. Ишлаб чиқарувчилар 

нуқтаи-назаридан келиб чиқсак ҳам бу фикр ўринлидир. 

Маҳсулот (иш, хизмат)ларнинг охирги истеъмолчиси бу жисмоний шахслар 

ҳисобланади. Эгри солиқларнинг ҳақиқий тўловчиси ҳам маҳсулот (иш, хизмат)ларнинг 

истеъмолчиси ҳисобланади. Шундан келиб чиқиб, айтишимиз мумкинки, жисмоний 

шахслар ўзлари тўлайдиган солиқлар ва эгри солиқларни ҳам тўлайдилар. Бундан 

ташқари юридик шахслар тўлайдиган айрим солиқ турлари ҳам мавжудки, булар 

маҳсулот таннархига киритилади. Маҳсулот таннархига киритилган солиқ тўловлари 

ҳам бориб, жисмоний шахслар зиммасига тушади. 

Давлат бюджети даромадлари кўрсаткичларидан эгри солиқларни, жисмоний 

шахслар тўлайдиган солиқларни, юридик шахслар томонидан маҳсулот (иш, хизмат)лар 

таркибига киритиладиган мол-мулк ва ер солиқларини олиб, улар йиғиндисини 

олганимизда жисмоний шахслар зиммасидаги умумий солиқ юки келиб чиқади ёки улар 

бюджет даромадларини қанча қисмини шакллантиришини кўриш мумкин. 

Аҳоли зиммасидаги солиқ юкини аниқроқ таҳлил қилсак, жисмоний шахслар 

тўлайдиган барча солиқларни аҳолининг йиллик ўртача сонига бўлсак, аҳоли жон 

бошига тўғри келадиган солиқ суммаси келиб чиқади. Бу бир кишига тўғри келадиган 

ўртача солиқ суммасини белгилайди. Иқтисодий адабиётларда аҳоли жон бошига тўғри 

келадиган ЯИМ кўрсаткичи ҳисобланади. Солиқлар ЯИМнинг муайян қисмини 

тақсимлаб бюджетга туширади. Демак, мазкур икки иқтисодий категория ўртасида 

узвий боғлиқлик мавжуд. Шу боис, аҳоли жон бошига тўғри келадиган солиқ суммасини 

ҳисоблаш ҳам иқтисодий мазмунга эга бўлган кўрсаткичдир. 

Биз юқорида назарий жиҳатдан ёндашиб, давлат бюджети даромадлари 

кўрсаткичларини олиб, уларнинг йиғидисини аҳоли сонига бўлиб топдик. Бундан 

ташқари аҳолининг солиқ юки кўрсаткичини қуйидаги формула орқали ҳам ҳисоблаш 

мумкин: 

Сд = С:Жн Д:Жн (2) 

Бунда: 

Сд - солиқ юки даражаси; 

С - аҳолининг барча солиқлари; 

Жн – мамлакат аҳолиси сони; 

Д – аҳоли олган барча даромадлари суммаси. 

Аҳолига солиқ юкини баҳолашда аҳолининг тўлаган барча солиқларининг 

суммасидан келиб чиқиш лозим. Юқоридаги формулага асосан ҳисоблашнинг 

мураккаблиги шундаки, аҳолининг бевосита ва билвосита тўлаган солиқ ҳажмини 

аниқлаш қийин. Шу маънода аҳоли асосий истеъмолчи ҳисобланади ва унинг зиммасига 

асосий солиқ юки тушади. 

Ишчининг (меҳнат ҳақи олиб ишловчининг) солиқ юки даромад солиғидан 

иборат бўлади. Бу кўрсаткичдан турли мамлакатларда даромад солиғига тортишни 

таҳлил қилиш учун фойдаланилади. Бу кўрсаткич ривожланган мамлакатларда юқори 

ҳисобланади. Биргина шу солиқ ҳисобига 

АҚШ Федерал бюджетининг 45 фоизидан кўпроғи молиялаштирилади. 

Юридик шахсларда солиқ юки уларнинг оладиган даромадларига қараб 

белгиланади. Унга кўра, солиқ юки маҳсулот сотиш ҳажмидан келиб чиқиб ҳисобланади. 

Бу кўрсаткичга асосан фойда солиғи белгиланади. Шунингдек, сотишдан олинган фойда 

ҳамиша ҳам солиққа тортиш манбаси бўлиб ҳисобланмайди. Шу сабабли юридик 

шахснинг айрим солиқлари бу кўрсаткичга таъсир кўрсатмайди. 

Ҳар бир солиқ тури ўз манбасидан қатъий назар баҳолаш мезонига эга. 

Энг асосийси бу – корхона фойдасидир. Яъни, юридик шахс томонидан 

тўланадиган солиқлар ва тўловларнинг фойда кўрсаткичига таъсири ёки уларнинг 

улуши сифатида аниқланади. Бундан ташқари юридик шахсларнинг тўловлари унинг 

соф фойдасига нисбатан ҳам аниқланади. Бунинг учун қуйидаги формулага таянишимиз 

мумкин: 

Сд = Дф+Ис+Мс+ТсФ (3) ёки: Cд = Дф+Ис+Мс+Тс Сф (4) 

Бунда: 

Сд – юридик шахснинг солиқ юки даражаси; 

Дф- даромад (фойда) солиғи; 

Ис- ишлаб чиқаришга солиқлар; 

Мс- молиявий фаолиятдан олинган даромадлар учун солиқ; 

Тс – тушумдан ёки айланмадан тўланадиган солиқлар; 

Ф – асосий фаолиятдан фойда; 

Сф – соф фойда 

Кўпчилик иқтисодий адабиётларда фойда ёки соф фойда кўрсаткичи юридик 

шахсларнинг солиқ юкини аниқ ифодалаб бера олмайди деган фикр олға сурилади. Биз 

юқоридаги формуладаюридик шахснинг солиқ юкини аниқ ифодалаб беради, деган 

фикрда эмасмиз. Юқоридаги формула юридик шахснинг фойда ва соф фойда 

кўрсаткичларига солиқларнинг таъсирини қандайлигини аниқлаб беради. Бу фақат 

юридик шахсга нисбатан солиқ юки ва унга солиқларнинг таъсирини ифодалаб берувчи 

формулаларнинг бир йўналиши холос. 

Юқоридаги формуладан келиб чиққан ҳолда юридик шахснинг сотишдан тушган 

тушум ва фойда кўрсаткичларининг шаклланиш босқичини жадвалдаги каби 

ифодалашимиз мумкин. 

Мамлакатимизда фаолият юритаётган хўжалик субъектлари таркибида якка 

тартибда фаолият юритаётган тадбиркорлик субъектлари ҳам мавжуд. 

Бу тадбиркорлар юридик шахс сифатида эмас, балки жисмоний шахс сифатида 

фаолият юритадилар. Бу субъектларда баланс ҳисоботи юритилмайди. Яъни, махсус 

солиқ режими асосида қатъий солиқ тўлайдилар. 

Уларнинг иқтисодий фаолияти давомида амортизатсия ажратмаси кўрсаткичини 

ҳисоблаш имконияти йўқ. Шу сабабли фикримизча улар яратаётган қўшилган қиймат 

таркибида амортизатсияни ҳисобга олмаслик лозим. Аслида ҳисобга олишнинг илмий 

асосланган усули йўқ. Шу сабабли бу субъектларда солиқ юкини ҳисоблашда қўшилган 

қиймат таркибига амортизатсияни қўшмасдан ҳисоблашни таклиф этамиз. У ҳолда 

формула қуйидаги кўринишга эга бўлади: 

Ққ = Мх + Иа + Эс + Ст + Ф (7) 

бунда: 

Мх – меҳнат ҳақи харажатлари; 

Иа – ижтимоий ажратмалар; 

Эс – эгри солиқлар; 

Ст – бошқа солиқлар; 

Ф – фойда. 

Бу усулнинг афзаллиги шундаки, у аниқ корхонанинг соҳасидан қатъи назар якка 

тадбиркорларнинг солиқ юкини ҳисоблаб бера олади. Юқорида таъкидлаганимиздек, 

кўп ҳолларда тўланган солиқлар суммаси билан корхонанинг фойда кўрсаткичига 

асосланиб, солиқ юки ҳисобланади. Бундай ёндашув масалага янада теран қарашни 

талаб этади, чунки фойда солиқ тўлови манбаи ҳисобланмайди. 

Кўриб чиқилган барча усуллар хўжалик субъектларининг солиқ юкини ва улар 

фаолиятига солиқларнинг таъсирини ифодалаб бера олади. Демак, корхонанинг барча 

солиқлари ҳисобга олиниши керак. Жисмоний шахсларнинг даромад солиғи 

корхонанинг иқтисодий фаолиятига ҳеч қандай таъсир кўрсатмайди, фақат ишчининг 

даромадларига ўз таъсирини кўрсатиши мумкин, холос. Юридик шахс жисмоний 

шахснинг даромадига нисбатан давлатнинг солиқ агенти сифатида муносабатда бўлади 

ва солиқни бюджетга ўтказиш билан чекланади. Бу солиқ ишчининг солиқ юкини 

ҳисоблашда ҳисобга олиниши шарт. 

Солиқ юкини ҳисоблашнинг бу услубиётларини қўллаш тажрибаси шуни 

кўрсатмоқдаки, уларнинг бирортаси солиқ юкини ҳисоблашнинг энг маъқул варианти 

бўла олмайди. Фақатгина турли кўрсаткичларни ўзаро қиёслаш нисбатан солиқ юкини 

аниқлашга яқинлашади, холос. 

Айни пайтда, солиқ назарияси бевосита солиқларни маҳсулотнинг характеридан 

қатъи назар харидор ва истеъмолчи ўртасида бўлишни тавсия қилади. Шу сабабли 

хўжалик субъектлари учун универсал солиқ юкини белгилаш мумкин эмас. Бугунги 

амалиётдаги солиқ юкини ҳисоблаш усулларининг ҳар бири афзаллик ва камчилик 

хусусиятларига эга. Шу сабабли уларнинг бирортаси иқтисодиёт тармоқларида мутлоқ 

даражада солиқ юкини белгилаш учун кафолат бера олмайди. 

Шунингдек, иқтисодиёттармоқлари ўзининг ишлаб чиқариш хусусиятларига эга, 

яъни, меҳнат унумдорлиги, материаллар базаси, капитал айланмаси, маҳсулотнинг 

мавсумийлиги каби хусусиятлари мавжуд. Бу омиллар ҳам ягона универсал солик юкини 

белгилаш имконини бермайди. 

Дунё тажрибаси шуни кўрсатмоқдаки, солиқ тўловчиларга нисбатан солиқ юкини 

ошириш (солиқлар юкини ошириш ва солиқлар ставкаларини кўтариш, солиқ 

имтиёзларини олиб ташлаш ва бошқалар) натижасида дастлаб солиқ тушумлари ошади 

ва максимум даражага етгандан сўнг, бу кўрсаткичлар туша бошлайди. Шу сабабли 

бюджетга тушумлар камайиб кетади ва солиқ тўловчиларнинг муайян қисми таназзулга 

юз тутади ёки ишлаб чиқариш камайиб кетади, солиқ тўловчиларнинг қолган қисми эса 

солиқ тўлашдан ноқонуний равишда ўзини олиб қочади. Натижада яширин иқтисодиёт 

юзага келади. 

Ҳозирги кунда солиқ қонунчилигига ўзгартиришлар киритишда кўп давлатлар 

имтиёзлар ва чегирмаларни олиб ташлаш йўлидан бормоқда, янги тўловларни жорий 

қилишга интилмоқда. Бироқ, бу ҳол даромаднинг ва солиққа тортиш капиталининг 

кескин камайиб кетишига олиб келади. 

Солиққа тортишга доир дунё тажрибаси шуни кўрсатмоқдаки, солиқ 

тўловчиларнинг кўпроқ даромадларини солиқ сифатида олиш иқтисодиётга 

инвестицияларнинг камайиб боришига олиб келади. Агар солиқ ставкаси 

даромадларнинг 40 фоизига етса, у тадбиркорликни ривожланишига ва ишлаб 

чиқаришнинг кенгайишига салбий таъсир кўрсатади. 

Бошқача айтганда, самарали солиқ тизими даромадларнинг 1/3 қисмини олиш 

билан давлат эҳтиёжини қондириши керак. Айни пайтда, солиқ юкининг аниқ 

кўрсаткичи макро ва микродаражада турлича мамлакатларда турли хил намоён бўлади. 

Бу ўринда гап аввало, давлат ва солиқ тўловчилар ўртасидаги мажбуриятлар ҳақида 

кетмоқда. Солиқ юки даражаси давлат аҳолисининг тиббий, таълим, коммунал ва бошка 

хизматлар билан таъминлаш, бюджет харажатларига боғлиқ ҳолда юзага келади. Мисол 

учун, Швесияда аҳоли ўз даромадларининг 50 фоизини давлат хазинасига беради ва бу 

ишлаб чиқариш самарадорлигига салбий таъсир этмаяпти. Бунинг ажабланадиган жойи 

йўқ, чунки давлат солиқ тўловчиларни иқтисодий ва ижтимоий томондан кенг ҳимоя 

қилиб келмоқда. 

Зеро, солиқ юки аниқ солиқ тўловчининг фаолиятига зарар келтирмаслиги 

лозим. Шунинг учун давлат солиқ юкини белгилашда ўртача кўрсаткичлардан 

фойдаланиши лозим. Албатта, ҳар бир мамлакат ўзининг турли миллий хусусиятлари ва 

ишлаб чиқаришидан келиб чиқиб, солиқ юкини белгилайди. Ҳар бир мамлакатда турли 

хусусиятларга эга ўн минглаб фаолият юритаётган корхоналар бор. Уларнинг ҳар бири 

солиқ тўлашда турлича имкониятларга эга. Шу сабабли, давлатлар миқёсида солиқ 

юкини қиёсий таҳлил қилишда ва макродаражада солиқ юкини ҳисоблашда солиқлар ва 

тўловларнинг ЯИМга нисбатини олиш орқали ҳисоблаш мақсадга мувофиқ бўлади. 

Хулоса ва таклифлар 

Хулоса қилиб айтадиган бўлсак, солиқ юки кўрсаткичлари давлатнинг солиқ, 

инвестиция ва ижтимоий сиёсатини ишлаб чиқишда асосий омиллардан ҳисобланади. 

Жумладан: мамлакат иқтисодиётидаги солиқ юки давлат солиқ сиёсатининг натижаси 

бўлиб, ҳар қандай солиқ тизимининг сифат тавсифини ифодалайди. 

Шу билан бирга олинаётган солиқлар даражаси, бир томондан, ижтимоий ишлаб 

чиқаришнинг самарадорлигига, бошқа томондан эса, давлатнинг молиявий ресурсларга 

бўлган эҳтиёжи миқдори билан белгиланади. Шу сабабли, солиқ юкининг оғирлигини 

камайтириш, биринчи навбатда, давлат харажатларини қисқартириш билан боғлиқдир; 

 давлат ўзининг ижтимоий сиёсатини ишлаб чиқишда солиқ юки кўрсаткичига 

асосланади ва бу унинг учун асосий манба бўлиб хизмат қилади; 

тадқиқотлар натижаси шуни кўрсатмоқдаки, хўжалик субъектларида солиқ юки 

кўрсаткичини ҳисоблашда аниқ бир ягона услубиёт йўқ. Уни ҳисоблаш ва таҳлил қилиш 

учун бир неча усулларга асосланиш лозим. 

